
MISTOQSIJA ORALI B' DIBATTITU O-0010/07
skond ir-Regola 108 tar-Regoli ta’ Proċedura
minn Angelika Beer, Caroline Lucas u Gisela Kallenbach f’isem il-Grupp Verts/ALE, Ana Maria 
Gomes, Helmut Kuhne u Jan Marinus Wiersma f’isem il-Grupp PSE, André Brie, Willy Meyer Pleite 
u Luisa Morgantini f’isem il-Grupp GUE/NGL, Ģirts Valdis Kristovskis f’isem il-Grupp UEN, Jean-
Luc Dehaene f’isem il-Grupp PPE-DE, Annemie Neyts-Uyttebroeck f’isem il-Grupp ALDE
lill-Kummissjoni

Suġġett: Non-proliferazzjoni u diżarmament nukleari - Prepcom ta' l-NPT, 30 ta'April - 11 ta' 
Mejju 2007

Jeżisti kunsens kbir fl-UE, inkluż il-Parlament Ewropew, biex jerġa' jingħata l-ħajja u jitqawwa l-
NPT.  Għal din ir-raġuni huwa importanti li l-UE tipprepara lilha nfisha għall-Konferenza ta’ 
Reviżjoni ta’ 2010 billi tippreżenta kontribuzzjoni pożittiva u viżibbli lill-ewwel Prepcom li ser isir fi 
Vjenna bejn it-30 ta’ April u l-11 ta' Mejju ta' l-2007.

1. Liema passi ser tieħu l-Kummissjoni biex issaħħaħ it-Trattat ta’ Non-Proliferazzjoni u biex 
tkompli  miexja b’multilateraliżmu effettiv kif imsemmi fl-Istrateġija ta’ l-UE ta’ Diċembru 2003 
kontra l-proliferazzjoni ta’ materji u armi ta’ distruzzjoni tal-massa?

2. Liema programmi konkreti ta’ non-proliferazzjoni l-Kummissjoni għandha l-ħsieb li tkompli fil-
qafas ta' l-Istrument ta' l-Istabilità? 

3. X’inhu l-irwol tal-Kummissjoni fl-appoġġ ta’ l-implimentazzjoni tal-Pożizzjoni Komuni ta’ l-UE  
ta’ l-2005 ppreparata għall-Konferenza ta’ Reviżjoni u b’mod partikulari l-41 miżura tagħha? 

4. Liema impenji ġodda l-Kummissjoni tistenna li jiġu varati fil-Prepcom ta' l-NPT ta' l-2007?

5. Liema għanijiet ta’ diżarmament konkret il-Kummissjoni qed tistenna li jiġu promossi fil-
Prepcom ta’ l-NPT u x’inhi l-evalwazzjoni ta’ progress tiegħu sabiex jintlaħqu impenji preċedenti 
bħat-13-il pass li kien sar ftehim dwaru fi tmiem tal-Konferenza ta’ Reviżjoni ta’ l-NPT ta’ l-1995 
(u kkonfermat fl-2000); u b’mod partikulari x’rwol tista' l-Kummissjoni jkollha sabiex jintlaħaq 
Trattat għall-Waqfa tal-Materjal Fissili li jkun verifikabbli?

6. Il-Kummissjoni tħaddan il-kunsens internazzjonali li qed jikber dwar l-urġenza tad-diżarm 
nukleari kif promoss mill-Koalizzjoni ta’ l-Aġenda l-Ġdida, u bosta rebbieħa tal-Premju Nobel? 
Taqbel il-Kummissjoni ma' Dr. Henry Kissinger li qegħdin fix-"xifer ta' era nukleari ġdida u 
perikoluża” u li l-uniku mod biex ma naqgħux għal isfel hu billi nibnu kunsens globali li jerġa’ 
jistabbilixxi “viżjoni ta’ dinja ħielsa mill-armi nukleari” u biex naħdmu “b’mod enerġetiku” sa l-
aħħar?

7. Fil-qafas ta’ relazzjonijiet UE/Stati Uniti, il-Kummissjoni ser tqajjem l-kwistjoni tal-ftehim 
nukleari bejn l-Istati Uniti u l-Indja u l-konsegwenzi tiegħu għall-IAEA u għall-Grupp tal-
Fornituri Nukleari (NSG)?

Imressqa: 06.02.2007
Mibgħuta: 08.02.2007
Skadenza: 15.02.2007


